
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆ ՊԵՏԱԿԱՆ ԳՈՒՅՔԻ ԿԱՌԱՎԱՐՄԱՆ ԿՈՄԻՏԵԻՑ  ԳՈՒՅՔ ՀԵՏ ՎԵՐՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՅՔ ԱՄՐԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՀՈՒՆԻՍԻ 20-Ի  N 944-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

    1. Իրավական ակտի անհրաժեշտությունը (պատճառը)
ՀՀ կրթության և գիտության նախարարության Լեզվի պետական տեսչությունը (ըստ «Պետական կառավարման համակարգի մարմինների մասին» ՀՀ օրենքի 9-րդ հոդվածի 3-րդ կետի 25-րդ հոդվածի՝ գործում է որպես Լեզվի կոմիտե և նույն օրենքի 6-րդ հոդվածի 2-րդ կետի 17-րդ ենթակետի՝ նախարարությանը ենթակա մարմին է) 12.07.2002 թ.-ից գտնվում է  անհատույց օգտագործման իրավունքով իրեն հանձնված ք. Երևան, Կիևյան 16 հասցեում գտնվող ոչ բնակելի հասարակական նշանակության 9-րդ հարկի 250.0 քառակուսի մետր զբաղեցնող հարկաբաժնի տարածքում (վկայական՝ 1546825)։
     Լեզվի կոմիտեի՝ «Լեզվի մասին» ՀՀ օրենքի 6-րդ հոդվածով սահմանված բոլոր գործառույթները լիարժեք կատարելու, նոր ծրագրեր իրականացնելու հնարավորությունը ընդլայնելու, աշխատանքային պայմանները բարելավելու նպատակով  Հայաստանի Հանրապետության կառավարության 2024 թվականի հունիսի 20-ի N 944-Ա որոշմամբ նախատեսվել է ՀՀ ԳԱԱ ակադեմիկոս Լ. Ա. Օրբելու անվան ֆիզիոլոգիայի ինստիտուտ ոչ առևտրային կազմակերպությանն ամրացված՝  Երևան քաղաքի Օրբելի եղբայրների 22 հասցեում գտնվող անշարժ գույքի անշարժ գույքի իրավունքների պետական գրանցման վկայականի N 1632924 համարը 5-րդ հարկը՝ 319.5 քառ. մետր ընդհանուր մակերեսով հետ վերցնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացնել Հայաստանի Հանրապետության կրթության, գիտության, մշակույթի և սպորտի նախարարությանը՝ վերջինիս ենթակայությամբ գործող Լեզվի կոմիտեի գործունեությունը կազմակերպելու նպատակով:
      2. Կարգավորման առարկան  
Հատկացվելիք տարածքի մասնագիտական տեղազննման արդյունքում պարզ է դարձել, որ վերոնշյալ տարածքն ակնկալվող արդյունքին հարմարեցնելու նպատակով անհրաժեշտ է լինելու կոնստրուկտիվ շինարարական միջամտություն, ինչն անմիջականորեն հանգեցնելու է ֆինանսական և ժամանակային էական ռեսուրսի ծախսման։
 Լեզվի կոմիտեին այլ տարածք տրամադրելու նպատակով ուսումնասիրվել է վերջինիս կողմից զբաղեցրած և նույն հարկում առկա Հայաստանի Հանրապետության սեփականություն հանդիսացող տարածքները: Աշխատանքային կարգով շրջայցը իրականացվել է ՀՀ կրթության, գիտության, մշակույթի և սպորտի նախարարության և Պետական գույքի կառավարման կոմիտեի ներկայացուցիչների կողմից: Ուսումնասիրության արդյունքում պարզվել է, որ Լեզվի կոմիտեի կողմից զբաղեցրած տարածքի աջ թևում առկա է  երկու սենյակ՝ 68քմ. ընդհանուր մակերեսով տարածք անշարժ գույքի իրավունքների պետական գրանցման վկայականի N 03082022-01-0079 համարը, որը հանդիսանում է Հայաստանի Հանրապետության սեփականություն: Տարածքը թեև բարեկարգման կարիք ունի, բայց բավականին լուսավոր է, ընդարձակ և իր տեղակայվածությամբ հարմար է կոմիտեի ներկայիս տարածքի հետ միասին ապահովելու Լեզվի կոմիտեի գործունեությունը։
Լեզվի կոմիտեի ներկայումս զբաղեցրած  տարածքը և առաջարկվող տարածքը ամրացված է Պետական գույքի կառավարման կոմիտեին:
Որպեսզի հնարավոր լինի պատշաճ կերպով ապահովել նաև ՀՀ լեզվի կոմիտե քաղաքացիների այցն ու աշխատակիցների ելումուտը, կարիք կա նաև գործարկել կոմիտեին սպասարկող առանձին վերելակ։ 
3. Իրավական ակտի կիրառման դեպքում ակնկալվող արդյունքը 
[bookmark: _GoBack]   Լեզվի կոմիտեի ներկայիս և հարևանությամբ գտնվող 68 քմ տարածքը բարեկարգելու, առանձին սպասարկող վերելակ ունենալու դեպքում   հնարավոր կլինի լիարժեք կերպով ապահովել կոմիտեի գործունեությունը։ Ուստի, հաշվի առնելով վերոգրյալը՝ ՀՀ կրթության, գիտության, մշակույթի և սպորտի նախարարությունը մշակել է «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից  գույք հետ վերցնելու, Հայաստանի Հանրապետության կրթության, գիտության, մշակույթի և սպորտի նախարարությանը գույք ամրացնելու և Հայաստանի Հանրապետության կառավարության 2024 թվականի հունիսի 20-ի  N 944-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը:
 4․  Նախագծի  ընդունման կապակցությամբ այլ իրավական ակտերի  ընդունման անհրաժեշտության մասին 
ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտությունը բացակայում է։ 
5․ Կապը ռազմավարական փաստաթղթերի հետ․ Հայաստանի վերափոխման ռազմավարություն 2050, Կառավարության 2021-2026 թթ․ ծրագիր, ոլորտային և/կամ այլ ռազմավարություններ.
 «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից  գույք հետ վերցնելու, Հայաստանի Հանրապետության կրթության, գիտության, մշակույթի և սպորտի նախարարությանը գույք ամրացնելու և Հայաստանի Հանրապետության կառավարության 2024 թվականի հունիսի 20-ի  N 944-Ա որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագիծը բխում է ՀՀ Կառավարության 2021-2026 թթ. գործունեության միջոցառումների ծրագրի ՀՀ Կառավարության N 2300-Լ որոշման «Հավելված N 1»-ի «Սփյուռք» գլխի 56-րդ կետից  բխող Հայերենի ուսուցման, ստուգման և գնահատման համակարգի ստեղծման, ինչպես նաև ՀՀ Կառավարության 2021-2026 թթ. գործունեության միջոցառումների ծրագրի ՀՀ Կառավարության N 2300-Լ որոշման «Հավելված N 1»-ի «Սփյուռք» գլխի 56-րդ կետից  բխող «Հայերենի ուսուցման, ստուգման և գնահատման համակարգի» իրականացման համար համապատասխան պայմանների ապահովման անհրաժեշտությունը:

